
Til stjórnenda vegna framkvæmdar á hæfnismati og hæfnislaunum skv.

gildandi kjarasamningum:

LEIÐBEININGAR

UM FRAMKVÆMD HÆFNISMATS OG HÆFNISLAUNA

Nú er komið að framkvæmd á síðasta hluta innleiðingar á launamyndunarkerfi sem samið var um í

kjarasamningum við Eflingu - stéttarfélag, Starfsmannafélag Reykjavíkurborgar og Kjarafélag

Tæknifræðingafélags Íslands árið 2001.

Fremst í þessum leiðbeiningum er útdráttur úr samkomulagi samningsaðila um framkvæmdina á

hæfnismati og hæfnislaunum, sjá einnig fylgiskjal aftast.

Starfsmannaskrifstofa og starfsmannastjórar sviðanna hafa tekið saman meðfylgjandi leiðbeiningar

um framkvæmdina. Gert er ráð fyrir að á hverju sviði annist 3ja manna teymi samræmingu í

umboði sviðsstjóra. Mikilvægt er að hraða framkvæmdinni án þess þó að að það komi niður á

gæðum matsins. Hæfnismat er viðkvæmt fyrir starfsmennina og flestir, bæði starfsmenn og þeir

sem eiga að meta hæfni annarra, óvanir þess háttar mati. Í leiðarljósum starfsmannastefnunnar er

brýnt fyrir stjórnendum að sýna starfsmönnum virðingu og gæta jafnræðis. Þau sjónarmið ber að

hafa í heiðri við þessa framkvæmd.

Ljóst er að hæfnislaun eru hugsuð sem tæki stjórnenda til að umbuna fyrir sérstaklega mikla hæfni.

Ekki má líta á málið þannig að allir eigi rétt á hæfnislaunum eða að í því felist léleg hæfni hjá þeim

sem ekki fá hæfnislaun. Þess vegna skiptir miklu máli að vanda til rökstuðnings ef um hann er

beðið og koma fram af nærgætni gagnvart starfsmönnum þegar um þetta er fjallað, bæði í

persónusamtölum og út á við.

Með leiðbeiningum þessum fylgir vinnuskjal fyrir hæfnismat sem stjórnendur eru hvattir til að nýta

sér.

1. Samkomulag samningsaðila

Reykjavíkurborg annars vegar og Efling – stéttarfélag, Starfsmannafélag Reykjavíkurborgar og

Kjarafélag Tæknifræðingafélags Íslands hins vegar hafa gert með sér samkomulag um innleiðingu

á gildandi samningsákvæðum um hæfnislaun byggð á hæfnismati.

Meginatriði samkomulags samningsaðila um framkvæmdina eru þessi:

• Hæfni starfsmanns verði metin út frá tveimur hæfnisþáttum, starfsmetnaði og sveigjanleika.

Með starfsmetnaði er vísað til þess hvernig starfsmaður rækir starf sitt og með sveigjanleika er

vísað til aðlögunarhæfni starfsmanns. Nánari leiðbeiningar verða gefnar um hugtök og

framkvæmd. Hvor þáttur um sig getur að hámarki hækkað laun starfsmanns um tvo

launaflokka.

• Sviðsstjóri á hverju sviði ber ábyrgð á framkvæmdinni á sínu sviði. Mælt er með að 3ja manna

teymi annist í umboði sviðsstjóra samræmingu á mati innan sviðsins og hafi á hendi eftirlit með

framkvæmdinni.

• Hæfnismat nær til sömu starfsmanna/starfa og starfsmat, sbr. samkomulag samningsaðila um

framkvæmd starfsmatskerfisins SAMSTARF.

• Starfsmaður getur almennt gert ráð fyrir að hæfnismat skv. þessari bókun og ákvörðun um

hæfnislaun skv. henni standi til og með 30. apríl 2007.

• Launatenging hæfnismats byggist á því að starfsmaður teljist búa yfir meiri hæfni en starfið

gerir kröfur um að mati sviðsstjóra (forstöðumanns).

• Laun samkvæmt hæfnismati verða eftir atvikum greidd út í desember 2005 eða janúar 2006

enda liggi hæfnismat og launaákvörðun tímanlega fyrir.

• Samningsákvæðið um hæfnislaun samkvæmt hæfnismati gildir að formi til frá 1. janúar 2004.

Réttur starfsmanns stendur til afturvirkrar hækkunar frá þeim tíma sem metið er að hann hafi

uppfyllt skilyrði hæfnismats til launaflokks- eða launaflokkahækkunar.

• Hæfnislaun skv. hæfnismati koma til viðbótar starfslaunum skv. starfsmati og hæfnislaunum

vegna símenntunar. Ef starfsmaður hefur haft hærri útborgunarlaunaflokk en svarar til

starfslauna og hæfnislauna vegna símenntunar, þá koma þeir viðbótarflokkar fyrst til frádráttar

hæfnislaunum skv. hæfnismati. Enginn starfsmaður lækkar í útborgunarlaunaflokki við

innleiðingu á þessum þætti launakerfisbreytinganna.

• Hæfnismati verði í meginatriðum lokið á tímabilinu 1. til 30. nóvember 2005.

Innleiðing hæfnislauna er þriðji þátturinn í nýju launakerfi Reykjavíkurborgar. Hæfnislaun

samkvæmt þessu ákvæði þýða mögulega hækkun launa starfsmanna um allt að fjóra

launaflokka. Samningsaðilar stefna að því að endurskoða ákvæði um hæfnismat á næsta

samningstímabili og miða við að þeirri endurskoðun verði lokið fyrir 1. maí 2007.

2. Hugtök

Nýtt launakerfi samkvæmt kjarasamningum Reykjavíkurborgar annars vegar og Eflingar –

stéttarfélags, Starfsmannafélags Reykjavíkurborgar og Kjarafélags Tæknifræðingafélags Íslands

hins vegar byggist á eftirfarandi þremur meginþáttum:

• Starfslaunum samkvæmt starfsmat (“job evaluation based pay”).

• Hæfnislaunum vegna virkrar þátttöku í símenntunaráætlun og með hliðsjón af starfstíma

starfsmanns (“skill based pay”).

• Hæfnislaunum samkvæmt hæfnismati (“competence-related pay”).

Með hæfnislaunum er átt við að laun taki mið af hæfni starfsmanns til að rækja starf sitt, umfram

þær kröfur sem til starfsins eru gerðar; hæfni sem felur í sér að starfsmaður er líklegur til

árangursríks starfs. Í hæfnismati því sem nú er innleitt hjá Reykjavíkurborg er miðað við mat á

tveimur þáttum:

􀂾 Starfsmetnaði

􀂾 Sveigjanleika

Hæfnismat sem byggist á þessum tveimur hugtökum er eðli máls samkvæmt að talsverðu leyti

huglægt mat yfirmanns. Mikilvægt er að aðgerðabinda þessi hugtök svo auðveldara sé að rökstyðja

mat á viðkomandi og stuðla að samræmi í mati. Fjórir undirþættir eru notaðir til að meta hvort

hugtak, sbr kafla 2.1 og 2.2. Forsendur og viðmið sem matið byggir á þarf að skýra fyrir

starfsmönnum.

2.1. Starfsmetnaður

Starfsmetnaður starfsmanns getur birst með mismunandi hætti. Ákveðið hefur verið að miða við

eftirfarandi fjóra þætti sem heyra undir starfsmetnað.

􀀹 Fagmennska; Starfsmaður hefur góðan skilning á faginu sem nýtist í starfi og vinnur starf

sitt af heilindum.

􀀹 Frumkvæði; Starfsmaður leitar nýrra leiða og sýnir mjög mikið frumkvæði við lausn

verkefna að mati yfirmanns.

􀀹 Sjálfstæði; Starfsmaður sýnir mjög mikið sjálfstæði við úrlausn verkefna.

Samskipti; Starfsmaður sýnir mjög jákvætt viðmót, ríka þjónustulund, virðingu og

umburðarlyndi gagnvart samstarfsfólki og viðskiptavinum (innri og ytri).

2.2. Sveigjanleiki

Sveigjanleiki starfsmanns getur birst með mismunandi hætti. Ákveðið hefur verið að miða við

eftirfarandi fjóra þætti sem heyra undir sveigjanleika.

􀀹 Vinnutími; Starfsmaður er jafnan reiðubúinn að hliðra vinnutímafyrirkomulagi þegar það

er mikilvægt fyrir starfsemina.

􀀹 Verkefni; Starfsmaður er jafnan reiðubúinn að takast á við ný verkefni / starfsskyldur eða

hliðra til verkefnum þegar aðstæður í starfseminni kalla á.

􀀹 Breytingar; Starfsmaður sýnir mikla jákvæðni gagnvart því að tileinka sér nýjungar

ásamt því að vinna að framkvæmd breytinga af heilindum.

􀀹 Samstarf; Starfsmaður hefur yfir að ráða fjölþættri þekkingu sem hann er tilbúinn að

deila með samstarfsfólki í þágu starfseminnar.

Starfsmetnaður og sveigjanleiki starfsmanns hafa að jafnaði mikla þýðingu og geta ráðið úrslitum

um hvort unnt er að mæta breyttum ytri forsendum og veita framúrskarandi þjónustu. Þess vegna

eru sveigjanleiki og starfsmetnaður hornsteinar árangursríks starfs.

3. Rökstuðningur og matsstig

Í kjarasamningum er gert ráð fyrir að yfirmenn meti starfsmenn og gefi matsstig fyrir bæði hugtökin.

Stigagjöfin fyrir hvern af átta matsþáttunum er eftirfarandi.

Stigagjöf:

Nær aldrei - 0 stig

Sjaldan - 1 stig

Stundum - 2 stig

Oft - 3 stig

Nær alltaf - 5 stig

Samanlagt getur starfsmaður fengið að lágmarki 0 stig og að hámarki 20 stig fyrir hvort hugtak.

Yfirmaður þarf að rökstyðja ákvarðanir sínar um matstig starfsmanna undir hverjum matsþætti, það

er best gert með því að vísa í hegðun starfsmanns. Starfsmaður á rétt á rökstuðningi frá yfirmanni.

3.1. Launatenging

Tengsl matsstiga við launaflokka er hugsað með eftirfarandi hætti:

Starfsmaður sem telst hafa mikla hæfni (10 stig) hvað varðar starfsmetnað eða sveigjanleika getur

átt rétt á einum launaflokki fyrir þann matsþátt.

Starfsmaður sem telst hafa mjög mikla hæfni (20 stig) hvað varðar starfsmetnað eða sveigjanleika

getur átt rétt á tveimur launaflokkum fyrir þann matsþátt.

Fyrir hvorn matsþátt er að hámarki hægt að fá tvo launaflokka - og fyrir báða matsþætti að

hámarki fjóra launaflokka - ofan á röðun til starfslauna samkvæmt starfsmati.

Til áréttingar, sbr. samkomulag samningsaðila: Hæfnislaun skv. hæfnismati koma til viðbótar

starfslaunum skv. starfsmati og hæfnislaunum vegna símenntunar. Ef starfsmaður hefur haft hærri

útborgunarlaunaflokk en svarar til starfslauna og hæfnislauna vegna símenntunar, þá koma þeir

viðbótarflokkar fyrst til frádráttar hæfnislaunum skv. hæfnismati. Enginn starfsmaður lækkar í

útborgunarlaunaflokki við innleiðingu á þessum þætti launakerfisbreytinganna.
